
I'múnuri gayu, kuneju gununka'sa una. Gáyuse' 
keywu keye'ri: 
“Wagawi ungunámusa awkwa nanungwa ni”, keywu 
kuyana. 
Iwa kunéjuse' keywu keye'ri: 
“Ey nukuyananun na'zari wa'kun nu'kwin. Ey 
anúnkuri nikákuchu au' ki nánuko”, keywu kuyana. 

Eymi winunkuyanaju nungwa asige'ri wagawun 
rizoya keywu una. 

Sinku unzanise'ri, áykunu áykunu urákuse' undizoya 
una, ey awi gunti asige' sinku eygwi unzanise'ri 
eygwi uraku siku undizoya una nunnari, kunéjuri 
gayu zutukin akeynaku zorie'ri, gáyuri warkowa teku 
ga'nu aninuku' unnari ey unkumun nuse' nungwa, 
kunéjuri wu unzoyana. 

Ey anawi asige' eygwi nikaku anunka'chori nare'ri, 
mari iari sakuku anunbey nisi unte'ri nukumakwe 
kuyana, ey awi gáyuse' keye'ri: 
 
“Inu awun nu'na nari, sakuku minnusi kumun 
kínkiri ingumún migutánukwa name' nundi 
sakúkuri a'miase' unnunbey unte unájuri, murógwiri 
bunsi anichukwa anawiri eygwi unnuncho uwe' 
kínkiri du neyka ni”, keywu gayuse'ri kuyana. 

Kuneju a'zare'ri: 
“Ta gun nanundi nu'n ayeygwi nunhawun a'miari 
keynungwa”, a'zare'ki, “du kinki eygwi sékunun 
awnungwa”, a'zanun nu'na, ey anawi sinku eygwi 
unzanisi nare'ri, kunéjuri, gayu zutukin, eygwi se 
kunanun wu zoyanari, i'munu eygwi ga'nu soko 
kinki kawi unkumun nukáy a'zare' nungwa du kinki 
i'mi'na sékunun uye' neki, ey kinki kawin, a'zare' 
nungwa, ta nukuyaname' gundi, ey kinki kau' ki no, 
a'zare nungwa, wu keywu a'mia siku zoyana. 

 
 


